
Gherdéina ie la valeda plu cunesciuda dl Stdtirol y un di traverc de majer prestige te dut | raion dI’Elpes. Si
posizion iust t'amesa | raion dla Dolomites, detlara dal’lUNESCO Patrimone naturel dla Umanita, la bela
cuntredes y si carateristiches cultureles fej ora la faszinazion y I'atrazion particulera de chésta valeda. Chésc
cumporta n sfrutamént turistich ntensif cun na criazion de valor njunta senificativa propi te chésc setor
economich.

L svilup teritoriel te Gherdéina depénd dala cundizions tipiches de na valeda da mont. Sperses adatedes per
nridlaménc permanénc ie mé da garat te na mesura scialdi limiteda. La majera pert dla funzions liedes
al’ativiteies da uni di (residénza, léur, trafich y nsci inant) ie cunzentreda sun | fonz dla val ulache | se porta
nsci pro na coejisténza de sortes defréntes d’adurvanza dl terac che ie datrai nce n cunflit la una cun 'autra.
L’ativieteies dla persones lascia for n séni sun | teritore: nosta maniera de frabiché, de se muever da n luech
al auter y de passé nosc témp liede muda nosc luesc y la cuntredes.

| periculi che nasc dainora vén recunesciui for plu nce dai chemuns locai. L dejidere de ruvé a n balanz
sustenibl danter i bujéns di abitanc, | ambient naturel y la esigénzes economiches avanea. L duvier dla
planificazion teritoriela ie chél de ruvé a n’acurdanza danter i bujéns liei al’adurvanzes defréntes dl terac
(abitatif, de léur, de scuneda, recriatif) y la fazions che chisc gauja, a na moda da garanti | balanz che ie
debujén.

La fazions dl svilup teritoriel y de nosta azions ne se férma nia pra i cunfins aministratifs. Perchél ne ie |
svilup de Gherdéina nia mé de cumpeténza de un n Chemun dasséul, ma de duc i cin Chemuns adum. Per
chésta rejon a de lugio dl 2008 i Chemuns de Gherdéina de Sélva, Santa Crestina, Urtijéi, Ciastel (frazions
ladines) y Laion unifica si forzes per svilupé, cun | susténi dl Ufize Planificazion teritoriela dla Provinzia
autonoma de Bulsan - Stdtirol, na strategia per proieté deberieda | dauni de Gherdéina ti dejeneies che vén.

L ne ie nia | prim iede che i Chemuns de Gherdéina se mét adum per planifiché deberieda si dauni. Bele dan
diesc ani iel unit metu a ji la scumenciadiva “Gherdéina 2005” a chéla che ulon ncuei nes cunlié. Ma cun
chésc master plan uelen fé zeche deplu y purté adum nosc proiec n cumenanza y i cuntenuc svilupei te na
forma che sibe giuridicaménter lienta per duc. | struménc de planificazion che on abu a despusizion nchin
$én ne ie pervia de si puecia flessiblta nia dré adatei per la desfidedes che na planificazion séuracumenela 'y
multidisziplinera se damanda. La lege provinziela sun la planificazion teritoriela da perchél ai Chemuns dl



Sudtirol la pusciblta de lauré ora n plan strategich séuracumenel che a | obietif de reprejenté | svilup
teritoriel de de plu Chemuns tl dauni. De chésc viers ie Gherdéina n model te dut | Siidtirol: nchina ncuei ie
chésc | séul plan generel (master plan) séuracumenel che ie unit realisa.



Vision Gherdéina

Pertl| L strument dl master
plan




1  Aciejoa pal master plan?

L master plan Gherdéina ie unit laura ora per i residénc y i uténc de Gherdéina; si cuntenuc ie unic definei
dai abitanc dla valeda. L plan déssa formulé na strategia n cumenanza, coerénta, de ududa longia y a témp
lonch per n svilup teritoriel, economich y soziel che sibe bon de ti pité ala jént de Gherdéina mesuns de
sustentamént che dure nce tl dauni.

L master plan Gherdéina dessénia n cheder dl dauni dla valeda. Per i chemuns reprejenteiel n strumént de
planificazion a témp lonch y | determinea ciuni che ie i obietifs a chéi che | svilup teritoriel cialera de miré ti
ani che vén y che n messera arjonjer deberieda tl dauni. L plan ativea la potenzialiteies locales y catalisea la
forzes de duc i atéures nteressei a na moda da les nuzé per arjonjer i obietifs metui dant. L sustén la
sinergies danter i Chemuns a na moda da ndrezé via deberieda si svilup per pudéi defénder | plu puscibl la
ressurses y les nuzé a na maniera pusciblménter sustenibla. De gra ala culaborazion danter i Chemuns
pudera I'ativiteies de planificazion dejéutes nchin $én da uniun d’éi autonomaménter uni purtedes adum y
coordinedes, sibe verticalménter (danter i livei defrénc de planificazion), sibe urizontalménter (danter i
Chemuns) a na moda che les ébe plu fazion. L master plan realisea a chésta maniera na planificazion
teritoriela plu efizienta te duta la valeda. Udan danora la cooperazion danter duc i cin Chemuns cun la
partezipazion dla istituzions cumpeténtes, reprejentea | master plan n prim var de viers de n svilup dla
valeda caraterisa da na coejion teritoriela y soziela.

L master plan, ntendu coche strumént, a chisc obietifs:

Nterazion danter la pertes singules de n sistem, a na maniera séuracumenela, multidisziplinera y a de
plu livei

Cunvergénza dla maniera d’afrunté I'ativiteies de planificazion locales danter i Chemuns nteressei
Coerénza danter i obietifs n cumenanza y la dezijions ndividueles a livel local
Criativita tla soluzions nueves: ressolver i problems de duc nce a na maniera nia cunvenziunela

Comunicazion, partezipazion y co-dezijion de duc i Chemuns, i zitadins/la zitadines y la istituzions per |
bén de duc



Cun | master plan devénta la planificazion teritoriela n strumént cun chél che n ie boni de ti dé na
forma ala lerch y de méter a ji azions a na maniera propositiva mpede se limité a reagi tl mumént de
na situazion che se a purta pro.

L master plan a, da una na pert, la funzion de n strumént d’urientamént per | dauni per duc i sogec tuchei,
dal’autra pert iel n strumént giuridicaménter lient per la planificazion teritoriela séuracumenela. Dal pont
d’ududa di cuntenuc y dla prezijion dl detail iel nluegia danter | Plan provinziel de svilup y de coordinamént
teritoriel (LEROP) y i plans urbanistics. DI LEROP al la planificazion a témp lonch y la maniera nterdisziplinera
y séuracumenela de ti ji permez ala materia. Ma tl medemo mumeént iel n strumént che possa uni adurva dai
Chemuns per si ativiteies de planificazion. Danter si carateristiches lecurdons:

L master plan ie n strumént de planificazion che mira a obietifs a témp lonch, cun n urizont che tol ite
da doi a cater dejeneies. Ora che I'azions a témp curt y mesan, formuleiel nsci nce i obietifs a témp
lonch, i nluegian geograficaménter cun la ntenzion de stabili, dlongia normes spezifiches, nce opzions
de svilup per | dauni, les tenian daviertes sce les semea vester de utl. L master plan reporta nsci na
“vision” per | dauni, | schiza | cheder dla situazion dejidreda y fej la prupostes dla opzions defréntes per
trasfurmé chésc dejidere tla realta.

Dal pont d’'ududa teritoriel, ne fej | master plan nia referimént a n Chemun singul, ma a sperses
cunliedes funzionalménter. Chésta sperses ie caraterisedes da cérta cundizions geografiches
omogenees (p.ej: nluegiamént dlongia n ruf, te n gran raion metropolitan, o, sciche tl cajo de
Gherdéina, te na valeda séula) o cunliaménc funzionei (p.ej.: fenomenns dl trafich lia dl |éur, flusc de
trafich, nfluenzes cultureles y nsci inant).

L master plan trata tematiches y cuntenuc che a fazions séura i Chemuns singui ora, y afruntea chél
svilup che ne se férma nia pra i cunfins aministratifs y che possa vester de vantaje per duta la valeda.
Danter la tematiches: na politica di nridlaménc séuraordineda y purteda inant deberieda, infrastrutures
n cumenanza, svilup di trasporc y valorisazion dla medema identiteies. Tl plan véniel formula prinzips
per duc che possa te n segondo mumeént uni detlinei a livel local tl cheder dla definizion dl plan
urbanistich d’uni Chemun. L master plan ie n strumént de planificazion interdiszipliner.

|u

Cun | “Master Plan Gherdéina" célen per | prim iede de realisé n plan de chésta sort te n raion omogenn, y |
ie nsci n proiet pilot destina a reprejenté n ejémpl per I'ativiteies de planificazion dl dauni ti Chemuns dl
Stdtirol. TI medemo mumeént ie | Plan da nténder nce coche mesun de n pruzes de aprendimént per duc i
sogec nteressei.



2 Svilup dl Master Plan

2.1 Gestion dl proiet

Per |'atuazion dl proiet iel unit metl su na “grupa de gestion” nciarieda a lauré ora | master plan dal pont
d’ududa di cuntenuc y dl’'urganisazion sciche nce de stabili — adum cun duta la pertes nteressedes — da iede
a iede la fases de |éur singules. Dla grupa de gestion fajovel pert i cin ambolc di Chemuns nteressei, te vel
mumeénc tlé i Assesséures provinziei dla repartizions tuchedes, sciche nce reprejentanc y reprejentantes dl
Ufize planificazion teritoriela dla Provinzia y dI'EURAC. Ntan I'elaborazion dl Plan se a la grupa ancunta de
norma n iede al méns.

Al’Academia Europeica de Bulsan, EURAC research, ti iel unit séurandat la ncéria de coordiné | proiet, sciche
nce de monitoré la fases defréntes dl |éur y si esecuzion, de moderé | pruzes y d’abiné adum i resultac.
Chésta ativiteies udova danora na consultazion strénta danter i Chemuns y la Provinzia.

2.2 Fases de léur

L Master Plan Gherdéina ie unit laura ora danter lugio dl 2008 y auril dl 2010. Si elaborazion ie unida fata te
cater fases defréntes, aldo de na prugrescion logica di cuntenuc. Ora che i reprejentanc politics y
aministratifs al téut pert al’elaborazion n cént persones di cin Chemuns dla valeda, n reprejentanza de
grupes defréntes dla populazion sciche nce de lies y purtadéures de nteres.

Te na prima fasa iel unit analisa y valuta | svilup passa y la situazion de fat te Gherdéina. L ejam a
revarda, per ejémpl, | andamént demografich y economich, I'evoluzion di nridliménc, dl trafich y dla
cuntreda y | tieja soziel dla valeda.

Dadedo ie i resultac de chésta analisa unic purtei a descuscion tl cheder de cin grupes de léur
tematiches cun esperc y espertes di Chemuns, che a ndividua n basa al’analisa la desfidedes dl daunivy i
obietifs de svilup teritoriel per Gherdéina.

Te na terza fasa ie chisc obietifs unic presentei a n publich plu ampl tl cheder de doi forums che ti a dat
ai nteressei defrénc, ala lies y ala grupes locales la pusciblta de valuté i cuntenuc laurei ora y de to
posizion lessu.

L ultim modul ie unit dedica ala revijion di obietifs y dl’azions tla lum dla valutazions che ie unides ora n
ucajion di forums, a i mudé sce debujén, y a cialé che i vénie eventualménter adatei per I'elaborazion dl
master plan nstés.



2.3 Grupes de Iéur tematiches

La grupes de Iéur a scumencia a lauré tl scumenciamént dl 2009 cun ativiteies propedeutiches a livel tecnich
che a pona furma la basa de descuscion per d’autri atéures. Dal scumenciamént dl ann nchin ala fin de mei
dl 2009 se a la grupes de Iéur ancunta nuef iedesc per afrunté chésta cuestions:

Valuté la potenzialiteies y la problematiches dl mumént (Cie va pa bén / cie ne va pa nia bén te
Gherdéina?)

Definé na vijion per | dauni y I'auternatives cunliedes (Cie uel pa la jént? Co uelela pa viver, lauré, passé
si témp liede y nsci inant?)

Fissé obietifs tres chéi che | ie puscibl realisé la vijion metuda dant
Identifiché la mesures tres chéles che n possa arjonjer i obietifs

Tl scumenciamént se a la grupes de Iéur ancunta te sentedes a pert, dedichedes a tematiches defréntes. N
iede che i obietifs fova pona unic definii ie la grupes de |éur depierpul unides purtedes adum y de mei dl
2009 ie i resultac de chésta fasa de |éur unic abinei adum te na reunion cuntlujiva, pra chéla che la grupes de
|éur a svilupa per si cont i cuntenuc dl master plan. Ntan chésta ultima ancunteda iel unit fat prupostes de
obietifs y ntervénc per | svilup de Gherdéina tl daun. Chisc obietifs ie resumei te chisc tréi ponc:

Na Gherdéina unica
Varieta te Gherdéina

Puech trafich te Gherdéina

La maniera d’afrunté la cosses a livel séuracumenel y tenian cont de duc i setores defrénc tl master plan a
cumpurta cuestions scialdi cumplesses y descuscions datrai sfadiéuses tla grupes de léur nstésses. Perchél
an ala fin dl’ativiteies tla grupa, a una cun duc i partezipanc dla grupa nstéssa stabili cérta prioriteies. Danter
duc i obietifs purtei dant y la mesures ndividuedes iel nsci unit identifica i ntervénc che, aldo di tecnics
presénc tla grupes de Iéur, se damanda la majera préscia d’atuazion. Belau duc i obietifs y ntervénc tlo
repurtei y purtei a descuscion ie unic apurvei a una dai partezipanc dla grupes de |éur.

N ie pona passei a struturé i obietifs y ntervénc purtei dant y a lauré ora la prima prupostes y ejémpli de
coche i cuntenuc éssa pudu uni reprejentei cartograficaménter. Na prima proa ie unida prejenteda ai 1 de

setémber dl 2009 ala grupa pilot, che a purta a esprescion n giudize n gran pert positif. Sun chésta basa an
nsci ull nvié via la descuscion cun i purtadéures de nteres dla valeda plu mpurtanc.

24 Forum Gherdéina

Ala fin dl 2009 iel unit urganisa doi forums te Sélva per nfurmé la pertes nteressedes y la lies locales sun i
cuntenuc svilupei nchin te chél mumént tl master plan, per nvié y ncurajé duc i sogec a purté a esprescion si
minonga y ponc d’ududa y per nriescer si valutazions di obietifs y dla mesures.

"Vi invitiamo a discutere con noi il futuro della nostra Valle ed a contribuire al suo sviluppo con le vostre
opinioni. Il "master plan Gherdéina" é una strategia comune e deve offrire eguali opportunita future ai
residenti, alle imprese e agli ospiti di tutti e cinque i Comuni".

"Vo duc séis nviéi a rujené cun néus sun | dauni de nosta valeda. Vosta minonga ie de mpurtanza per | svilup
de duc i 5 Chemuns. L "maste rplan Gherdéina" ie na strategia de duc adum y déssa pité tl dauni la medema
puscibilitéies de svilup ala jént dl post, ala jént che vén da ora de ca, a duc i setores dI’ economia.”

,Wir laden Sie ein, mit uns die Zukunft unseres Tales zu diskutieren und mit lhrer Stellungnahme einen
Beitrag zur Entwicklung zu leisten. Der ,Masterplan Gréden” ist eine gemeinsame Strategie und soll
gleichwertige Zukunftschancen fiir Einwohner, Unternehmer und Gdste aller fiinf Gemeinden bieten.”

L prim forum dassova nfurmé la urganisazions defréntes sun i resultac ntermesans arjonc y dé la pusciblta
de fé dumandes sun i cuntenuc y | pruzes. Tl cheder de chésta manifestazion iel nce unit urganisa n pitl
workshop ntan chél che i partzipanc ie unic nviéi a tlassifiché i obietifs y la mesures n basa a si fazion y
realisablta. La nfurmazions dates y la descuscion che se a purta pro ti a pita ala urganisazions na basa de
parténza sun chéla che les pudova svilupé dadedo te si séntes n arat detalia sun i cuntenuc dl master plan.
Chésc arat ti ie pona unit manda al’EURAC per scrit y prejenta ai partezipanc ntan | segondo forum. A chésta
moda ie i obietifs y la mesures unic sometui a n pruzes de valutazion che a cria uni sort d’argumentazions
che ie ala fin unides téutes su tl master plan.

Pra tramedoi forums iel unit nvia i cumémbri de chésta urganisazions, assoziazions vy lies:

Repartizion Mubilta dla Provinzia autonoma de Bulsan
Repartizion Natura y cuntreda dla Provinzia autonoma de Bulsan
Repartizion Infrastrutures dla Provinzia autonoma de Bulsan

Repartizion Cultura y Ntendénza ladina dla Provinzia autonoma de Bulsan

Ufize Turism y alpinism dla Provinzia autonoma de Bulsan

Sezion Gherdéina dl Alpenverein Siidtirol

Caritas

Dolomiti Superski

Studafuech ulenteres di cin Chemuns

Stazion furestela Gherdéina

Reprejentanc de Gherdéina dlI’Assoziazion di prufescionis¢ liedesc dl Stdtirol (VSF)
Galeria d’ert Unika

Ambolc di cin Chemuns

Gherdéina Art

Séurastanc locai dla Union cumerz turism servijes dl Sidtirol (Handels- und Dienstleistungsverband
Siidtirol - HDS)

Lia per la defendura dla usanzes y | guant dala Gherdéina “Heimatpflege- und Trachtenverein” Sélva
Union per la defendura dla tradizions y usanzes dl Stdtirol “Heimatpflegeverband Siidtirol”
Assoziazion per la defendura dla usanzes “Heimatpflegeverein” Scilier

Séurastanc locai dla Union di hotelieres y eserzénc publics dl Stdtirol (Hoteliers- und Gastwirteverband
-HGV)

Referénc culturei di cin Chemuns


http://www.provincia.bz.it/aprov/amministrazione/uffici-ripartizioni.asp?organi_action=4&organi_unit_id=o1485

Scola d’Ert Gherdéina

Grupes locales dla Lia catolica di lauranc (Katholischer Verband der Werktdtigen - KVW)
Lia per Natura y Usanzes

Séurastanc locai dla Lia provinziela per | artejanat (Landesverband der Handwerker)
Museum Gherdéina

Saslong Classic Club

Séurastanc locali dla Lia di Paures dl Sudtirol (Sdidtiroler Bauernbund)

Sezion CAl de Gherdéina

Skiclub Gherdéina

Lia di maestri de schi

SMG Destination Management Gherdéina

Referénc per | sport di Chemuns

Lies turistiches di Chemuns

Union di Ladins de Gherdéina

Istitut per | frabiché soziel dla Provinzia autonoma de Bulsan (IPES)

2.5 Atuazion dl master plan

L Master Plan Gherdéina da dant linies diretives tleres de chéles che i Chemuns messera teni cont pra si
dezijions tl dauni. L ne veij nia danora regules stares y fisses, ma | da dant n cheder d’urientamént y d’azion
che pudera uni adata cun | passé dl témp al mudamént dla cundizions genereles. A chésta maniera tramudel
te obietifs la cunescénzes che i Chemuns se fej ntan si léur y adatea nce for ino: chésc ie dantaldut de utl per
mené inant |ativiteies y sauridé la realisazion dla vision cumplessiva.

La “vision” formuleda tl master plan, cun si urientaménc y obietifs, vel per n témp lonch. Ala fin d’uni
mandat de legislatura messera i Chemuns valuté i resultac di pruvediménc téuc tl cheder dla “sotstrategies”
che porta a realisé la vision. N basa a chésta valutazion pudera i Chemuns tl scumenciamént de na
legislatura nueva adaté la sotstrategies singules al cuntest y ala cunescénzes nueves. La mudazions messera

pona ino uni apurvedes da pert de duc i cin Chemuns de Gherdéina deberieda. A chésta moda ne ie | master
plan te si forma atuela nia da nténder coche n pont de travert dla planificazion, ma coche n pont de
parténza de n pruzes de proietazion custant y duréivl.

La realisazion dla “sotstrategies” dl master plan se svilupea te témps defrénc. | témps de realisazion dla
strategies defréntes ie marchedes cun chisc culéures:

O Ncuei: 2012 - 2016 .
Duman: 2017 — 2022 ‘ Validita nia limiteda

Témp lonch: 2023 — 2040

3  Cuntenuc dl master plan

| cuntenuc dl master plan laurei ora dala grupes de léur y prejentei n ucajion dl forum Gherdéina
reprejentea la strategies dl plan, ma nce la prioriteies che, dal pont d’'ududa di atéures locai, toca da uni
afruntedes dant, ajache les reverda i setores che ie tl mumént plu problematics. Séura dut sta pona la
“vision 2050+”, che reprejentea | obietif global per | svilup de Gherdéina.

Ntan la descuscions y | pruzes d’elaborazion ie dala vision generela unic ala lum tréi ponc zentrei (linies
diretives) che reprejentea i tréi azésc prinzipiei per ti ji permez al svilup dl dauni:

Na Gherdéina unica
Varieta te Gherdéina
Puech trafich te Gherdéina

Te chisc tréi ponc iel cunteni i obietifs de svilup dl dauni ndividuei dai atéures locai. | reprejentea la
tematichedes ratedes de mpurtanza per | dauni y forma nsci n cheder de valores de referimént per | svilup
pruspeta. La ncéria séurandata ai respunsabli locai dla planificazion ie da una na pert chéla de teni cont te si
proiec dla finaliteies y dla strategies assoziedes a chésta linies diretives; dal’autra pert ie la ntenzion nce
chéla de ji séura chésta strategies ora per lié la linies diretives formuledes a na sort de “logica globala
d’azion” per chi che tol la dezijions a livel local. | proiec dl dauni messera respeté i obietifs formulei.

Ti capituli che vén tlo dedo uniral ilustra la linies diretives y si mpurtanza per Gherdéina. | capituli scuméncia
cun na descrizion curta dla di ponc zentrei. L unira pona prejenta i obietifs cunliei cun uniun de chisc ponc
cun na descrizion dl urientamént che n se mbincia per | svilup teritoriel. L unira pona repurta na lista de
sotstrategies per la planificazion di obietifs da realisé a témp curt, mesan y lonch. Tres la realisazion de chisc
traverc ne saral nia mé puscibl avéi na majera coerénza teritoriela, ma | sara nce puscibl scemplifiché |
pruzes de dezijion dI’aministrazions locales.

Ntan la preparazion dl master plan iel unit téut n cunscidrazion y purta dant na lingia de ideies, proiec y
ativiteies che a da nfé cun la tematiches plu defréntes y destinedes ai atéures y ala grupes plu defréntes.
Purempo, mét | master plan, coche strumént de planificazion teritoriela, | azént sun la sotstrategies che
possa uni realisedes cun mesuns y struménc tipics dl’ativiteies de planificazion. Na cundizion per la
sotstrategies dl master plan ie perchél n at ufizel di Chemuns de Gherdéina, cun d’autra paroles: la
sotstrategies vén realisedes n basa a n at ufiziel (lege, dezijion di cunséies cumenei, statuc, diretives lientes,
y nsci inant) cun carater giuridich lient ti cunfronc de terzi.

Vision Gherdéina

Vision 2050+

Vision 2050+

TE GHERDEINA NASCEL UNA NA LERCH SOZIELA Y ECONOMICA SEULA PER | ABITANC DLA VALEDA. L CRESCER DI LUESC, DLA
INFRASTRUTURES Y DL’AMINISTRAZIONS DLA VAL SE BASA SUN LA PARTIZION DE VALORES Y TRADIZIONS Y NA CULTURA CHE TI
DEBE LERCH A DUC. TL CIAMP SOZIEL Y POLITICH VENIEL TE GHERDEINA RUJENA TE UNA NA RUJENEDA Y NA USC SEULA. SE
METAN ADUM Y VALORISAN SI IDENTITA TI DAJERA | ABITANC DE GHERDEINA VIJIBLTA A SI VALEDA TLA PROVINZIA Y ORADECA. TL
CUER DLA DOLOMITES VENIEL A S’L DE LA CUMENANZA BENSTAJENTA, EFIZIENTA Y SUSTENIBLA DE GHERDEINA.



Pert lll Cuntrat per | master
plan Gherdéina di
dauni

Linies diretives

TE GHERDEINA PRUGRAMONS L SVILUP A NA MODA CHE PUDERON NCE TL DAUNI DE NA RESPOSTA A NOSC BUJENS TL RESPET DLA
POPULAZION Y DL AMBIENT NATUREL. NEUS GARANTION LA FUNDAMENTES DE NOSTA EJISTENZA TLA VALEDA A NA MANIERA
DUREIVLA Y SUSTENIBLA: DEFENDON LA LERCH CHE IE DEBUJEN PER SVILUPE | NTERESC NDIVIDUEI, MA SUSTENION NCE LA
CUNSCIDRAZION Y L RESPET PER NOSC PROSCIM Y NOSC AMBIENT DE VITA. CIALON SUN L POTENZIAL CULTUREL, NATUREL Y
ECONOMICH DE GHERDEINA CHE VEN PURTA A ESPRESCION TE NOSTA TRADIZION, TE NOSC VALORES Y TE NOSTA CUNTREDA.
RENFURZON NOSTA IDENTITA Y SE GIAURION TL MEDEMO MUMENT Al SVILUPS NUEVES.

CHEMUNS Y CUMENANZES, PERSONES Y FIRMES DLA VALEDA IE N DUT UN. DUC ADUM SEURANTOL LA RESPUNSABLTA PER SI
HABITAT Y SE REND CONT DI PONC DE FORZA CHE ON DEBERIEDA. L VIVER Y L LAURE ADUM IE CARATERISEI DA N SPIRT DE
CUNLAURAZION Y DE STIMA REZIPROCA. | NTERESC VEN STRAVARDEI RESPETAN CHEI DI AUTRI. LA SOZIETA DE GHERDEINA IE
PLURALISTA, DAVIERTA Y TOLERANTA: LA NTEGREA DUTA LA GRUPES Y STRAC SOZIEI Y LA IE PERCHEL CARATERISEDA DA NA GRAN
COEJION SOZIELA.

A LIVEL POLITICH VEN L SVILUP Y LA DEZIJIONS DELIBREDES A UNA. PER | ASPEC TECNICS Y AMINISTRATIFS IEL N SISTEM N
CUMENANZA CUN | MEDEMI DERC Y DUVIERES PER DUC.

Obietif 1

Te Gherdéina sons duc respunsabli dl dauni de nosta val.

L carater tipich de nosc luesc y de nosta cuntredes ie la funtana de nosta identita.

0 000 0

Definon n program d’azion séuracumenel, che vel per almanco una na legislatura, che stabilésc la
tematiches sun chéles che i cin Chemuns laurera adum tl dauni. A chésta maniera deventons plu
cuscienc dla potenzialiteies y dla desfidedes che nes lieia.

Lauron a na maniera plu efizienta, schivan duplicazions y limitan la spéises de transazion
dl’ativiteies de planificazion. Nveston | témp sparania te n pruzes de planificazion culaborativa.

Rujenon danter néus y se baraton ora debota la nfurmazions che ie debujén. Nosta ativiteies de
planificazion devénta na tematica de descuscion cun duta la sozieta.

L Master Plan Gherdéina ie | strumént d’ atuazion dl program d’azion.

Mantenion i valores n cont dla cuntreda y dl’architetura che reprejentea nosc patrimone rurel y
la tradizions de nosta valeda: les refletea nosta identita.

Mantenion nosta architetura rurela che ie adateda al’adurvanza uriginela da paur y ie ntegreda a

na maniera armonica tla cuntreda y sun la rives.

Ndividuon la sperses te chéles che i sénies de nosta rujeneda furmela y materiela carateriseda
dala vita da paur ie mo scialdi presénc. Sun chésta sperses renunzions a de gran ntervénc che
muda la strutura y la tipologia de nridlamént ejisténtes y sustenion al cuntrer | mantenimént dl
carater tipich dl luech. La mudazions messera teni cont de chésc carater y miré a miuré la
cundizions de vita ejisténtes.

Per la cuestions revardéntes la "sperses sensibles" damandons la minonga de na Consulta de
Gherdéina o | Cumité provinziel per la cultura dl frabiché y la cuntreda.

Cunlauron per frabiché y manteni infrstrutures publiches sciche nce per la pité servijes publics
schivan nsci spéises che ne ie nia debujén. Chésc vel dantaldut tl setor di mplanc de furnidura y
desceria dl’eghes, dlI’energia y dl refudam, ma nce tl setor di njins per la telecomunicazions y
I’assisténza ala nfanzia.

Unificon prugrescivaménter i sistems infrastruturei y la tarifes liedes limpea y se meton a una cun
la istituzions séurastajéntes. N particuler ulons nchin tl 2013 svilupé n proiet n cumenanza per
regulé a na maniera unitera | smaltimént dl refudam ti Chemuns defrénc.



Vision Gherdéina

‘ Ejaminon la pusciblteies de parternariat publich-privat che se presentea.

Obietif 2

Miuré la trajénza y la cualita de Gherdéina coche lerch sozio-economica a bén de duc i
abitanc dla valeda.

| abitanc de Gherdéina possa sodesfé si bujéns restan tla valeda.

Q
Q

| zéntri y i raions da ji a pe ie | cuer de nosc luesc: tlo se porta pro nosta ativiteies da uni di, tlo
tulons pert ala vita publica.

Proieton chisc zéntri a na maniera che i sibe multifunzionei per susteni y cunlié la istituzions
publiches y la mprejes locales. L ie de mpurtanza per néus manteni te nosc paejes i servijes tipics
di zéntri (posta, dutores, scolines, coes per i pitli, butéighes, restauranc, apoteches). Nsci véniel a
s’l dé lueges de vita per i abitanc de Gherdéina.

Realison sistems cun de pitla plazes y stredes, amplian nosta zones da ji a pe (sce de bujén nce
mé te cér témps dl ann).

Garantion ai abitanc la pusciblta de arjonjer a pe i servijes publics zentrei y i servijes de nteres
generel. Per realisé chésc njinions ite zones de trafich limita tl zénter di paejes y tulon mesures
sciche p.ej.: I'abolizion dla spartizion danter streda y tretuar, la ndrova de eleménc d’aredamént
urban che smendrésc | flus dl trafich (sciche salejeies, cuntenidéures, scialieres), n slune da var
de persona y | azes ai zéntri regula te cér orares. Tenion cont te na maniera particulera dla
persones cun mubilta limiteda (handicap).

Nosta zones residenzieles ie planifichedes y realisedes coche nridlaménc da ji a pe y ie mé
azessibles per persones residéntes ilé o ntéurvia y ulache | slune da furné ie de al plu 30 km/h.

Fajon che | Derjon devénte azessibl y da nuzé per chi che viv ti paejes de Gherdéina. Perchél
ulons realisé dlongia ruf ora sperses recriatives de cualita che la jént pudera nuzé te si témp
liede. Oradechél véniel nsci nce valorisa | cialé ora dl luech.

De gra ala realisazion dla linia dla ferata de Gherdéina pudera la spersa dla streda delideda dal
trafich uni ntegreda tl raion dl “parch dl ruf”.

Respeton i bujéns liei ala defendura dla gran eghes y renunzion a n’adurvanza recriativa dl ruf
per manteni la cualita dlI’ega.

Renunzion a fé su nridlaménc dela dl raion d’espanscion y crion “porc vérc” che spartésc y
urganisea la lerch dejéujan tl medemo mumént na funzion ecologica y recriativa. Zaron ju la
frabiches ejisténtes che ne vén nia nuzedes y defendon chéles nuzedes.

Ne ulon nia che | vénie a s’l dé n nridlamént che taca adum tres la valeda: se nuzon di “porc vérc”
per manteni na spartizion danter n paescy | auter.

Per schivé nridlaménc cumpac che taca adum crions porc vérc cun funzion recriativa per la
populazion dla valeda (sperses per | témp liede) ulache | vén lascia pro vel mplant dal sport per |
témp liede.

Tres i porc vérc giapa la flora y la fauna de Gherdéina n teritore prija y a chésta moda mantenions
| barat ecologich danter i doi custons dla valeda.

Cialon de ne realisé deguna monostrutures architetoniches y economiches tl zénter de nosc luesc
y lascion pro, al cuntrer, adurvanzes defréntes dla lerch. A chésta maniera garantions na vela rica
de béns y servijes per la populazion y ti dajon vivanda al luech schivan | vénie a s’l dé trafich che

ne ie nia debujén tla periferies. Proieton nosta strutures residenziales a na moda che la
infrastrutures plu mpurtantes y i servijes d’ujinanza posse uni arjonc a pe.

Son dla minonga che la strutures tl zénter di paejes posse uni destinedes a ti dé lerch per
ativiteies de cumerz ala menuda y al artejanat, per chéles che | ie n vantajes sce la jént possa se
muever a pe, y servijes n generel. Ora che a na mescedanza urizontela pensons nce a n
mescedanza verticala.

Nchin tl 2016 ulons ndividué duta la infrastrutures per | sport da d’inviern che ie de mpurtanza
per Gherdéina y sun chéles che i Chemuns tulera dezijions acurdedes. Per chésta infrastrutures
destinons raions te de bona posizions, che ie da arjonjer sauri cun i mesuns publics, y che
cunlion.

Se nuzon dla strutures ejisténtes coche referimént y cun la sperses per | sport da d’inviern cialons
de respuender ai bujéns de duta la valeda. Nsci arbassons la spéises y schivons che les ne vén nia
adurvedes assé. Cialon che i nvestiménc di Chemuns vénie partii su a na maniera balanzeda.



Obietif 3

La natura vén defenduda coche capital de gran valor per la cualita de nosta vita.

La persones se nuza dla natura y dla cuntreda a na moda che | habitat dla plantes y di tieres
vénie manteni per n témp lonch.

©C O 00

Dedora dl raion nridla planifica ti dajons la prezedénza ala natura y ai bujéns dla flora y dla fauna.
Nosta adurvanza dla cuntreda ie sometuda ai bujéns dla natura.

Se nuzon dla pusciblteies che nes vén pitedes dal fat che la Dolomites ie unides numinedes
Patrimone naturel dla Umanita UNESCO per defénder stabilménter la cualita dla natura y dla
cuntreda de nosta montes.

Néus lauron acioche | Saslonch, | Sasplat, Méisules y d’autri raions de mpurtanza vénie sometui a
defendura. Nchin tl 2016 muessa almanco la grupa dl Sela y dl Saslonch vester desseniei ite
coche parcs naturei a na moda da furmé na pert ntegrénta dla Dolomites Patrimone naturel dla
Umanita UNESCO.

Stajon for de verdia che la natura y la cuntreda vénie mantenides te dut | teritore y tl cajo de
viulazion udons danora mesures de cumpensazion adatedes.

Nchin tl 2013 cialons de relevé ciuni che ie i teraces a despusizion ti Chemuns per i proiec de
costruzion tl dauni y i senion coche “sperses de nridlamént”. Fajeron n relevamént dla sperses
che pudéssa potenzialménter tl dauni uni destinedes a nridlaménc, infrastrutures y sperses
vérdes. La sperses da garat unira ejaminedes tenian cont de si adurvanza per ampliaménc dl
nridlamént tl dauni.

Per manteni | carater cumpat de nosc nridlaménc y schivé che la cuntreda vénie manaceda dala
desperscion dI nridla cialons che | svilup dl abitat se dejéuje de viers di zéntri.

Definon (nchin tl 2016) | perimeter te chél che n nridlamént | possa se svilupé. Proieton i cunfins
dl nridlamént, acioche i paejes posse vester nluegei armonicaménter tla cuntreda y | sibe n cajo
puscibl schivé periculi naturei.

Lascion pro che | vénie mé realisa nridlaménc sun | fonz dla valeda sparanian nsci i cos¢ per
léures d’urbanisazion y infrastrutures puech efientes y che ne ie nia debujén.

Sparanion la ressurses de grunt limitedes de Gherdéina. Chésc uel di che dan realisé frabiches
nueves sun teraces liedesc se nuzons de duta la cubatura che on a despusizion ti luesc nstésc,
nce mudan la destinaziond’adurvanza y revitalisan la la frabiches ejisténtes che ne vén nia
nuzedes. A chésta moda pudons sparanié pra i cos¢ d’urbanisazion y pité tl medemo mumént
servijes publics te raions zentrei a bén di abitanc dla valeda. Per la desiniazion dla sperses
adatedes se nuzons dla lista dla sperses de nridlamént nunzieda desséura.

Cialon che la strutura dl nridlamént dI paesc devénte plu spéssa a na moda da ne desnaturé no |
carater y | cialé ora dl luech. Ora che na cubatura te na mesura adateda preudons nce assé
sperses daviertes ti luesc nstésc, cun na funzion recriativa per i abitanc. Schivon de pesé
dantaldut sun la fasces dla populazion che a n davani bas.

Tl respet dla lege urbanistica provinziela mirons a chisc valores de spessénza abitativa:
Zénter storich:

Avané la spessénza de nridlamént dl 5% cun la recupereda dla cubatura
Sperses de cumpletamént:

Avanamént dla spessénza atuela (danter | 1,00 y 2,50) dl 30 %, ma zénza superé la
spessénza mascima de 2,5;

L 60% dla cubatura de njonta ie resserveda al frabiché abitatif per pité cuatieres ala
populazion dl luech;

L 30% dla sperses da destiné a adurvanza nueva ne daussa nia uni frabichedes pro.

Zones d’espansion

N avanamént dla spessénza atuela dl 20%, ma zénza che | vénie supera la spessénza
mascima de 2,5;

Almanco | 20% dla spersa desinieda muessa resté lerch davierta da nverdi.

Obietif 4

L ie na coesion soziela danter i abitanc dla valeda che god dla medema cundizions de vita y
pusciblteies de svilup.

| abitanc, dantaldut la families jéunes, a a despusizion assé cuatieres a priejes azessibli.

Adum cun i nvestéures privac se cruzions che | sibe na cumpensazion soziela pra chéla
scumenciadives che fossa scend mé de vantaje per i sogec privac. Fajon a na maniera che chésta

: cumpensazion sibe tresudénta per duta la pertes nteressedes.
Se nuzon dI strumént dla urbanistica cuntratuela acioche chisc proiec sibe de vantaje per duta la
cumenanza.

Duc i Chemuns dla valeda stabilésc deberieda na lingia de criteres per determiné la forma o la
mesura de chésc cuntribut per | bén dla cumenanza. N valgun ejémpli:

10% dl valor dl nvestimént;
destinazion dl 10% dla cubatura frabicheda a adurvanza o bén publich;

lista a livel de valeda, che cuntén i nvestiménc, la infrastrutures y i proiec da nvié via
deberieda, la strutures y i mplanc da gesti a chéi che | pudéssa uni destina i cuntribuc;

lista a livel de Chemun, che cuntén i nvestiménc, la infrastrutures y i proiec che ie debujén,
la strutures y i mplanc da gesti, a chéi che | pudéssa uni destina i cuntribuc.

La mesura dl cuntribut ie defineda n relazion ala situazion finanziera dl tituler dl proiet y al davani
privat che n se aspieta.

Ulon vester autorisei a fé cunvenziunaménc a na moda da pudéi i adaté ala situazions spezifiches
de nosc Chemuns y amplié nsci nosc ciamp d’azion.

Meton su n organism de cuntrol ndependént a livel de valeda che a la ncéria de verifiché che |
cunvenziunamént dla frabiches nueves vénie respeta. De chésc organism fej i cin Chemuns pert
te na maniera paritetica.

Doi iedesc al ann prejentons a chésc organism de cuntrol na relazion sun la tresudénza per uni

Chemun, te chéla che | ie repurta | numer di cuntroi y si “follow up”, i caji de viulazion dla
cunvenzion y la straufonga curespundénta.

Obietif 5

Gherdéina pieta ai ghes¢ | miéur raion da schi cun i schi dla Elpes.

L raion da ji cun i schi Gherdéina-Mont de Séuc ie njinia ite scialdi bén sibe a livel dl
atrezamént tecnich sibe a livel tecnich ambientel.

Ti cunfins dla spersa dessenieda ite tl Plan de setor nuef di purtoies da ji cun i schi lascions pro |
spustamént y | livelamént de pistes che ie bele y pitli cunliaménc, sce chésc porta pro al

O miuramént cualitatif di raions da ji cun i schi. Dedora dla ré ejisténta renunzions a fé deplu
purtoies y mplanc portamont nueves. L fajon dantaldut per sodesfé i recuisic de n turism
sustenibl tla Dolomites, Patrimone naturel dla Umanita UNESCO.

A livel tecnich-sciistich se cunzentrea nosc svilup sun | miuramént dla cualita dl atrezamént te
nosc raions da ji cun i schi ctres nvestiménc curespundénc ti mplanc y tla cualita dl servisc.

Ncurajon dantaldut i nvestiménc che mira a svilupé i raions da ji cun i schi de Gherdéina ti dajan
preferénza ai servijes dedichei ala families y ai mutons.

0

Studion n cunliamént danter i raions da ji cun i schi de Gherdéina y chél de Mont de Séuc. A
chésc fin metons su na grupa de léur séuracumenela che tole ite i purtadéures de nteres plu

mpurtanc che nciarion de ejaminé y valuté duta I'auternatives puscibles da uni pont d’'ududa y te
uni direzion.

Tulon ite la populazion de duta la valeda tl pruzes de dezijion n cont dl cunliamént danter i raions
da ji cun i schi de Gherdéina y de Mont de Séuc.

| criteres de valutazion determinénc per néus ie, da una pert, la pusciblta de ntegré la linia dla
ferata de Gherdéina te n proiet de cunliamént eventuel, dal’autra pert, la cumpatiblta dl proiet
cun i bujéns de n turism sustenibl tla Dolomites, Patrimone naturel dla Umanita UNESCO.

Cunlion la stazions a val di mplanc da ji cun i schi a na moda che | ne sibe nia de bujén de to | auto
per i spustaménc. La cundizion de basa ie chéla de proieté la linia dla ferata de Gherdéina cun si
fermedes. Nsci pitons dantaldut ai schiadéures che vén per n di la pusciblta de arjonjer i raions
da ji cun i schi cun i mesuns publics.

L cunliamént danter la stazions a val muessa vester zénza mpediménc. Pra la stazions svilupons y

cunzentrons i servijes y la pustazions d’assisténza, acioche i schiadéures les posse arjonjer zénza
messei to | auto.

Linia diretiva

LA PLURALITA LINGUISTICA, CULTURELA Y ECONOMICA IE NA CARATERISTICA CHE DEFRENZIEA GHERDEINA DA D’AUTRI LUESC. LA
SOZIETA IE DAVIERTA Y VEI TL PLURALISM N VANTAIJE.

TE GHERDEINA DAJONS FORMA A N SVILUP CHE PIETA PUSCIBLTEIES DE CHERSCIUDA A DUTA LA GRUPES SOZIELES Y ALA MPREJES
DLA VALEDA. LA PERSONES POSSA TE SI DEFRENZIA Y NDIVIDUALITA REALISE SI TRAVERC Y PROIEC DE VITA. L'ECONOMIA DE
GHERDEINA PIETA DE PLU STIERES TI TREI SETORES ECONOMICS PRINZIPIEI Y TE TRUEP D’AUTRI SETORES. A CHESTA MODA
METELA A DESPUSIZION DI ABITANC DLA VALEDA STIERES TE TEMPS DE CRISA Y LA STIMULEA LA INUVAZION DLA MPREJES Y LA
CULABORAZION DANTER LA MPREJES.

L’'ECONOMIA DLA VALEDA SE STIZA SUN DE PLU SEVES Y CHESC LA FEJ MANCO ZITIA TI CUNFRONC DLA CRISA. DE GRA A CHESTA
DEFRENZIAZION POSSA L’AZIENDES PITE POSC DE LEUR PER CUALIFICAZIONS SCIALDI DEFRENTES. DUC LEURA.

L TURISM IE INANT N SETOR DE MPURTANZA CHE TI DA MPULSC AL'ECONOMIA LOCALA. DO LA CRISES GLOBALES (CHE A TUCA
L'ECONOMIA, LA CUNTREDA Y LA SOZIETA) IESEN STAC BONI DE SVILUPE AUTERNATIVES AL TURISM, MA NCE AUTERNATIVES CHE
FUNZIONEA TL CIAMP DL TURISM. L IE DANTALDUT LA SAJONS DANTERITE CHE PRUFITEA DE CHESC CUNZET.

CIALAN DE MIURE FOR DE PLU LA INFRASTRUTURES SUSTEN L SETOR PUBLICH LA CUNDIZIONS CHEDER PER L’AZIENDES Y PORTA
PRO NSCI DASSENN AL SUZES DE GHERDEINA TLA DESFIDEDA CUMPETITIVA SEURAREGIUNELA Y INTERNAZIUNELA.

Obietif 6

La strategia de svilup de nosta val ne mira nia a na chersciuda a duci cos¢, ma latiacrétaan
dauni sun la fundaméntes dla cualita.

La populazion se rénd cont dl'unizita de nosta valeda y la cunscidrea cun cuescienza i
potenziai liei a chésta unizita y i periculi de la ruiné liei limpea.

o
O

La valeda a arjont | lim de suportazion di flusc turistics y dl trafich y la nviéia via n mudamént
struturel per passé da na chersciuda cuantitativa a na cualitativa.

Nchin tl 2013 identificons la strutures turistiches de majera mpurtanza per duta la valeda che ie
te uni cajo da manteni. Chéstes messera uni evidenziedes te nosc struménc urbanistics.

Renunzion a amplié mo deplu la infrastrutures d’albierch y de turism y miuron la cualita de chél
che ie bele a despusizion. Perchél defrenzions dantaldut I'ufierta turistica y crion prupostes che
tira adalerch dantaldut tla sajon bassa categuries defréntes de turis¢.

L svilup cualitatif vén nce arjont crian na ré de infrastrutures turistiches y de servijes assoziei.
Cunlauron cun d’autri setores, acioche | turism posse purté pro ala inuvazion y ala cumpetivita dl
sistem economich ntier de Gherdéina.

| Chemuns de Sélva, Santa Crestina, Urtijéi y la frazions ladines dl Chemun de Ciastel Iéura ora n
cumenanza nchin tl 2014 n plan de svilup turistich che ténie cont dla mires singules che ie da
arjonjer ti luesc defrénc y che determinéie | numer mascim de liec per duta la valeda. Chésc unira
ntendu sciche na “borsa dla despuniblteies”. | criteres cualitatives ie chéi de majera mpurtanza.

Pra la ntreda dla valeda, a Puntives, realisons te na posizion zentrela (nchin tl 2020) n “business
centre” n cumenanza y intersetoriel. Te na luegia zentrela dla val destinons sperses per
nridlaménc produtifs y cumerziei per manteni pos¢ de léur y n crié de nueves.

La luegia sara cunlieda a n ncréusc zentrel dla linia dla ferata de Gherdéina y Puntives deventera
la luegia economica zentrela dla val. L unira metu verda a na maniera particulera ala defendura
dai periculi naturei. Per cie che reverda la proietazion architetonica unira | Cumité provinziel per
la cultura dl frabiché y la cuntreda damanda de purté a esprescion si minonga.

La sperses ndividuedes a Puntives ie destinedes dantaldut al svilup y al ampliamént de mprejes
locales.

Tulan bel plan ora dala planificazion urbanistica la sperses produtives che ne ie giut alalongia nia
unides nuzedes ti luesc singui y mudon si destinazion d’adurvanza fajan dainora sperses
residenzieles o sperses per nridlaménc dl terzier. Cunzentron i nridlaménc produtifs dl dauni te
cater lueges de mpurtanza per duta la val che sibe saurides da arjonjer (Plan, Santa Crestina,
Urtijéi, Puntives y Laion). Pra chésta restruturazion toca per néus nce | mudamént dla destinazion
d’adurvanza dla cubatura ejisténta che ie tl mumént ueta.

(Nchin tl 2016) laurons ora n plan per la sperses séuracumeneles cun adurvanza cumerziela, te
chél che definon i aspec dla gestion de chésta zones y dla cumpensazion finanziera danter i
Chemuns.

Tl cajo de na mudazion dla destinazion d’adurvanza dla sperses produtives atueles defendons
I’aziendes ejisténtes te si dimenscion da $én; chésc vel mé per i patrons atuei.

Tl cajo de mudazions a d’autra destinazions d’adurvanza verificons la pusciblta de smendré la
cubatura per adaté la zones dal pont d’ududa dl frabica al cialé ora di paejes (sauridé si
ntegrazion armonica tl cuntest urban di paejes). A chésc fin damandons | Cumité provinziel per la
cultura dl frabiché y la cuntreda de purté a esprescion si minonga.

L Chemun de Laion, a una cun i autri Chemuns, léura ora (nchin tl 2014) n plan de svilup turistich
che véije danora na chersciuda limiteda baseda sun na formula rezetiva cumpatibla cun | carater
da paur dl Chemun.

Cun | plan de svilup turistich de Laion sustenions n turism sustenibl, adressa ala families y bon de
generé davani njunta per nosc luesc da paur.

A Laion ncurajons n svilup turistich che passenéie pra la imaja de na “destinazion turistica
sustenibla” che | Chemun vy la valeda uel dé inant. L “turism zénza auto” ie la esprescion plu

mpurtanta de chésta mpustazion.

Dajon gran mpurtanza a nosta cuntreda culturela bén cureda y al carater da paur de nosc luesc:
pensan ala infrastrutures nueves ie chésc n critere de valutazion de gran mpurtanza.

Nes destanzion aposta dala tendénzes dl turism de massa (cualitatif) per ji tla direzion de n
turism individuel auternatif che conta sun la cualita.

Obietif 7

| Chemuns de Gherdéina ie boni de curi si bujén de energia cun funtanes d’energia
renuvables locales.

| abitanc de Gherdéina possa se nuzé dlI’energia a priejes da fundamént.

Nchin tl 2015 laurons ora n Plan per la defendura dl tlima y | sparani d’energia coche udu danora
dala “Strategia per il Tlima Energia-Sudtirol 2050”, njunteda al Plan provinziel de svilup y

O coordinamént teritoriel (LEROP). Meton | azént dantaldut sun | refurnimént d’energia y sun la
recualificazion o otimisazion energetica dla frabiches publiches. L Plan reverdera duta la valeda y
| sara | prim tl Stidtirol. Ntegron | Plan te nosc program d'azion intercumenel per | mandat
legislatif atuel.

Per sodesfé la dumanda locala d’energia purvons ora lueges auternatives per la zentreles a

O biomassa che produj lectrisc per la families y per i mplanc ndustriei y cumerziei di Chemuns dla
val. Una na cundizion che meton dant ie che la zentreles a biomassa nuze la biomassa dl luech
che vén da Gherdéina y dal Stidtirol. A chésta moda sustenions I'economia a cértl stlut local.

N culaborazion cun i istituc de nrescida y la scumenciadives ejisténtes tl Stidtirol sustenions la
costituzion de na grupa de nrescida a Laion che se débe ju cun funtanes d’energia renuvables y
auternatives. Se nuzon dla imaja positiva che Laion a sapu se davanié ti ultimi ani coche Chemun
cun na strategia energetica inuvativa y dajon atuazion ala Strategia per | Tlima Energia-Sidtirol
2050 dI LEROP.

Linia diretiva

TE GHERDEINA PROIETONS N SVILUP CHE SMENDRESC LA DEPENDENZA DLA PERSONES, SIBE RESIDENTES SIBE GHESC, DAL
TRASPORT NDIVIDUEL Y DAl COMBUSTIBLI FOSSII CUNSERVAN MPO L MEDEMO LIVEL DE MUBILTA ATUELA. A CHESTA MANIERA
SARONS BONI DE RENDER INO DESPUNIBLES Y DA NUZE GRAN PARTES DLA LERCH PUBLICA SMENDRAN NCE ZESURES Y REMS. DE
GRA A N MENDER MPAZIAMENT ACUSTICH Y ATMOSFERICH ARAN Tl PAEJES NA SCIALDI MIEURA CUALITA RESIDENZIELA Y
AMBIENTELA. NOSTA ARCHITETURA TRADIZIUNELA Y L’UNIZITA DE NOSTA CUNTREDA SARA INO ELEMENC FORMAI CARATERISTICS
DE NOSC RAION. LA LERCH PUBLICA SPIDLEA INO LA SOZIETA Y LA CULTURA DLA VAL.

GHERDEINA, DANTALDUT | TERITORES CUMENEI, IE N GRAN PERT LIEDESC DAL TRAFICH PERVIA DE NA UFIERTA TRAJENTA DL
TRASPORT PUBLICH. TI PONC DE NCREUSC POSSEN PASSE TE PUEC MENUC DA N MESUN DE TRASPORT AL AUTER (STLUTES ITE LA
FURNADOIES). L TRAFICH DE TRANSIT VEN REGULA TRES MECANISMS FINANZIERES Y DE ORAR.

Obietif 8

Gherdéina disciplinea | volum dl trafich a bén de na miéura cualita ambientela y de vita per la
persones.

Sce | trafich coche carateristica prevalénta de Gherdéina vén scunjara miurea la cualita dla
spersa publica y dla cuntreda.

Cumpleton la zircunvalazions che mancia mo, a na moda da scunjaré | trafich de transit dai zéntri
di luesc. Nsci recuperons sperses te posizions zentreles che possa uni metudes a despusizion de
chi che ne tol nia pert al trafich motorisa (chi che va a pe o cun la roda). Tl proieté la lerch publica
ti dajons nsci plu ahta ai bujéns y ala ghiranzes de chisc uténc. Tramudon | zénter di paejes te
zones de trafich limita.

A uni moda reprejentea chésta mesura per néus na soluzion transitora nchin che | unira realisa la

‘ linia dla ferata de Gherdéina che ressolvera a na maniera definitiva | problem dI trafich te nosta
valeda.

Limiton | trafich sun nosc jéufs dolomitics che ie tan sensibli: nchin tl 2014 metons su na
O pruibizion de transit a témp y destinons i jéufs a chéi dala rodes.

Smendron I’emiscions de fuera y de sustanzes ajiéntes gaujedes dal trafich di motores metan su
na limitazion dl transit a cér témps sun la stredes di jéufs. A chésta maniera garantions
I"azessiblta ai Chemuns, ma limitons | trafich de transit.

La pruibizion de transit valera per ot éura ntan | di y la unira adateda ala sajons y ai témps
defrénc dl ann.



Obietif 9

| abitanc y i ghes¢ de Gherdéina possa sodesfé si bujéns de mubilta a na maniera sustenibla y
ecocumpatibla.

garantésce ai abitanc y ai ghes¢ na bona mubilta te duta la valeda.

(Nchin tl 2016) fajerons n stude de cie che se lascia fé n cont di mesuns de trasport y | percurs de
chisc mesuns, y fisson n témp realistich per I'atuazion dl’auternatives defréntes dla linia dla

O Purton inant y se damandon n sistem de trasport publich sustenibl y ecocumpatibl che
: ferata de Gherdéina.

Udon danora ciunes che sara la sperses debujén per chésc sistem de trasport y nen tenion cont
pra l'ativiteies de planificazion y de finanziamént dl dauni. Cun chésc proiet nvestons
diretaménter tla cualita dla vita y dl ambient de nosc cunzitadins y dla generazions che vén doca.

Realison la linia dla ferata de Gherdéina te doi fases: per prim ejaminons I'auternatives danter
Puntives y Plan; dadedo cunlions | sistem de trasport publich ai autri sistems dla Provinzia tla Val
dl Isarch y Pruca y ala valedes dla Dolomites ntéurvia.

Cun la linia dla ferata de Gherdéina ti jons ancontra a chisc bujéns:
Cunliamént modern, a slune y ecologich al trasport séuralocal, dantaldut per i penduleres
O Azessiblta ai paejes y ai servijes plu mpurtanc dla valeda
Azessiblta dla destinazion turistica

Cunliamént dla stazions di mplanc da ji cun i schi cun mesuns ecologics

Ti paejes realisons n sistem de trasport publich che sauridea la renunzia al auto sibe tl cajo de
bur’ témp sibe d’inviern y nce per la persones cun na mubilta limiteda. Cunscidron perchél
cunzec defrénc de mubilta: servijes shuttle per i singui, car sharing cun auti ibric o a lectrisc,
rodes a lectrisc, y nsci inant.

Garantion a nosc zitadins y ai ghes¢ n sistem de trasport local efizient per la destanzes curtes ti
paejes nstésc, tenian cont a na maniera particulera di bujéns dla families y dla persones de témp.

Proieton | Plan de mubilta | fajan ji a una cun | svilup dla linia dla ferata de Gherdéina a na moda
che la fermedes dla ferata sibe nluegedes te posizions zentreles di Chemuns y cun la funzion de
ncréujes multomodai tl sistem. A chésc fin metons a ji | “Grédentakt”, n sistem de trasport ritma,
che garantésc la pusciblta de passé da n mesun de trasport al auter zénza témps da aspité. Ti
ponc de ncréusc (intermodai) udons danora infrastrutures y servijes adatei per i abitanc dla val
(mprést de rodes, plazes da parché i auti (cun stangia da stll ju), rampes, stazions de servisc ...).

L cunliamémt al sistem de trasport publich ie na cundizion per la destinazion de sperses nueves
de nridlamént tla planificazion locala.

Te Gherdéina dajons n valor nuef ala mubilta pedunela y cun la roda cialan de crié na ré ntegreda
de percursc per ji cun la roda y a pe. Chésta ré cunliéia sperses residenzieles y strutures rezetives
cun destinazions defréntes ti luesc y dedora dai luesc (scoles, butéighes, atrazions).

Definon nosta posizion tl setor turistich dla doi rodes cunlauran cun la valedes ujines per ncurajé
I’adurvanza dla stredes sun i jéufs coche strutura per la rodes.

Pitan servijes de njonta y assisténza ala mubilta per chéi dla rodes y che va a pe (distributéures
automatics de pneumatics per la rodes, lueges de restaurazion, lueges da se fermé) crions n valor
njunta y tramudons la infrastrutura scémpla te n prodot de cunsum de gran trajénza.



Puntives ie per néus n pont zentrel d’azes ala valeda. Tl cheder dla realisazion dla ferata de
Gherdéina devénta Puntives de gran mpurtanza, ajache da ilo piera via la prima pert di |éures.
Puntives ie | pont de ncréusc zentrel intermodal dal mesun de trasport privat a chél publich. Lie |
pont de ncréusc per la ré de trasport per ruvé tla valeda y se n ji dala valeda.

Per pié su i flusc dl trafich de mesuns de trasport ndividuei ulons realisé na cumpéida adateda de
plazes dai auti, dantaldut sota tiera.

A Puntives ti pitons ai passajires y al publich duta la nfurmazions sun i servijes de mubilta dla

valeda (Grddentakt, ré de percursc da ji cun la roda y a pe, servijes de mprést de rodes, auti a
lectrisc ....).

Vision Gherdéina

4 Na Gherdéina unica

Vision Gherdéina

